
Nilalayon ng pag-aaral na ito na suriin ang disenyo, implementasyon, at epekto 
ng isinagawang oryentasyong panlipunan ng Departamento ng Filipino at mga 
Wikang Banyaga ng Unibersidad ng Silliman, katuwang ang Little Children of 
the Philippines Foundation, Inc. Gamit ang deskriptibo-ebalwatibong disenyo 
ng pananaliksik, nalikom ang mga datos mula sa 43 mag-aaral na nasa hay-
iskul at kolehiyo sa pamamagitan ng talatanungan. Sinuri ang mga datos gamit 
ang prikwensi, porsyento, CIPP Model nina Stufflebeam at Shinkfield (2007), at 
Reflexive Thematic Analysis nina Braun at Clarke (2019). Batay sa resulta, lumitaw 
ang positibong pagtanggap ng mga kalahok sa paksa, gayundin sa paggamit ng 
wikang Filipino at Negrenseng Bisaya bilang midyum ng oryentasyon. Naging 
malinaw sa mga kalahok ang layunin at daloy ng mga gawain, na nakatulong sa 
pagpapalawak ng kasanayan sa pagbasa, pakikinig, at malikhaing pagsulat. Ang 
mga temang umusbong ay pagkatuto, pagpapahalaga, at pagpapahayag ng sarili. 
Batay sa natuklasan ng pag-aaral, inirerekomenda ng mga mananaliksik ang 
pagbubuo ng kontekstuwalisadong balangkas ayon sa CIPP Model upang higit na 
mapabuti ang disenyo, implementasyon, at pagtataya ng mga community-based 

Panimula

Ayon sa Functional Literacy, Education, and Mass 
Media Survey (FLEMMS) ng Philippine Statistic 
Authority (PSA) na isinagawa noong huling anim 
na buwan ng taong 2024, tinatayang 18 milyong 
Pilipino na nagtapos ng hay-iskul ay maaaring 
kulang ang pag-unawa sa isinusulat o binabasa 
(functionally illiterate) (Senate of the Philippines, 
2025). Dagdag pa ni Sherwin Gatchalian (Senate of 
the Philippines, 2025), “There are approximately 5.8 
million people who are not basically literate... If you 
look at functionally illiterate, there are 24.8 million 
who have problems comprehending... This is the 
gravity of our situation right now, and I support the 
new definition [of literacy] because now we have a 
good picture of where we are.”

Hindi kataka-taka na sa isinagawang paghahambing 
at pagsusuri sa mga datos na iniulat ng Programme 
for International Student Assessment (PISA), napag-
alaman ng Organization for Economic Cooperation 
and Development (OECD) na mula nang unang 
lumahok ang Pilipinas sa PISA noong taong 2018 
hanggang 2022, walang nakitang makabuluhang 
pagbabago sa proporsiyon ng mga natamong 
iskor ng mga kalahok na Pilipinong mag-aaral 
(OECD, 2023).  Napag-alaman na mas mababa 
pa rin sa itinakdang batayang linya ang natamong 
iskor ng mga Pilipinong kalahok kumpara sa nibel 
o pamantayan ng kasanayang kailangan nilang 
matamo para tasahin ang kanilang kakayahan sa 
matematika (mathematics), agham (science), at 
lalong-lalo na sa pagbasa (reading) na pangunahing 
salik sa pag-unawa ng mga tanong at tuntuning 

orientation program sa pamamagitan ng makabuluhang paksa, kumprehensibong 
pagsasanay ng tagapagdaloy, sistematikong paggamit ng lokal na wika, at empirikal 
na pagsusuri ng ibinunga sa kasanayan at pag-unlad ng kabataan.

Mga Susing Salita: oryentasyong panlipunan, makrong kasanayan, kritikal na pakikinig,     
                                      makabuluhang pagbasa, lokal na wika, literasiya, edukasyong 
                                      panlipunan

This study aims to examine the design, implementation, and impact of a social 
orientation program conducted by the Department of Filipino and Foreign Languages 
of Silliman University in partnership with the Little Children of the Philippines 
Foundation, Inc. Using a descriptive-evaluative design, data were collected from 43 
high school and college students through a questionnaire. The data were analyzed 
using frequency, percentage, the CIPP Model by Stufflebeam and Shinkfield (2007), 
and Reflexive Thematic Analysis of Braun and Clarke (2019). The results revealed 
a positive response from the participants regarding the topic, as well as the use of 
Filipino and Negrenseng Bisaya as the medium of the orientation. The findings show 
that the objectives and flow of the activities were clearly understood, contributing 
to the development of reading, listening, and creative writing skills. The emerging 
themes focused on learning, valuing, and self-expression. Based on the findings 
of the study, the authors recommend developing a contextualized framework 
anchored on the CIPP Model to further enhance the design, implementation, and 
evaluation of community-based orientation programs through the integration of 
meaningful topics, comprehensive facilitator training, systematic use of the local 
language, and empirical assessment of outcomes in the skills and development of 
young learners.

